
17. 18. Kap.
247
Evangelium.





gosa dat šadda? mutto son celki sigjidi: gost ratto læ, dasa čoagganek goaskemak.



18. Kapittal.




1 Mutto son celki sigjidi maida værdadusa dam birra, atte olmuš alelessi galgga rokkadallat, ja i vaibbat.

2 Ja son celki: duobmar læi muttom gavpugest, gutte i ballam Ibmelest, ige hæppanaddam guđege olbmust.

3 Mutto damaka gavpugest læsknisson læi, ja son vulgi su lusa, ja celki: adde munji vuoiggadvuođa muo vaššalaš bagjel.

4 Ja gukka aige i son vuost aiggom, mutto dastmaŋŋel celki son jurddagestes: josjoge im bala Ibmelest, imge hæppanadda guđege olbmust;

5 de almaken, go dat læsk dakka munji ollo vaive, de sunji vuoiggadvuođa mon addet aigom, amas davja son boattet ja muo gifsedet.

6 Mutto hærra celki: gullat maid værralaš duobmar cælkka.

7 Igo Ibmel su valljijuvvumides vækketæmen læk, guđek ija bæive sunji čurvvuk, josjoge hiljan son læ sigjidi?

8 Mon cælkam digjidi, forg son vækket sin. Mutto, go olbmu bardne boatta, gavdnago son dalle osko ædnam ala?

9 Mutto son celki maida muttomidi, guđek dorvastegje jačaidæsek vanhurskesen, ja ærrasid bagjelgečče, dam værdadusa.

10 Guoft olbmuk bajasmanaiga tempali rok-

